
கோ⁴ஷராஜ்ஞா க்ரு’தா ஸூர்யஸ்துதி:

ராஜோவாச ।
ப⁴க³வந்தே³வதே³வேஶ நமஸ்துப்⁴யம் சிதா³த்மநே ।
நம:ஸவித்ரே ஸூர்யாய ஜக³தா³நந்த³தா³யிநே ॥ 122॥
ப்ரபா⁴கே³ஹாய தே³வாய த்ரயீபூ⁴தாய தே நம: ।
விவஸ்வதே நமஸ்துப்⁴யம் யோக³ஜ்ஞாய ஸதா³த்மநே ॥ 123॥
பராய பரமேஶாய த்ரிலோகீதிமிரச்சி²தே³ ।
அசிந்த்யாய ஸதா³ துப்⁴யம் நமோ பா⁴ஸ்கரதேஜஸே ॥ 124॥
யோக³ப்ரியாய யோகா³ய யோக³ஜ்ஞாய ஸதா³ நம: ।
ௐ காராய வஷட்காரரூபிணே ஜ்ஞாநரூபிணே ॥ 125॥
யஜ்ஞாய யஜ்ஞமாநாய ஹவிஷே ரு’த்விஜே நம: ।
ரோக³க்⁴நாய ஸ்வரூபாய கமலாநந்த³தா³யிநே ॥ 126॥
அதிஸௌம்யாதிதீக்ஷ்ணாய ஸுராணாம் பதயே நம: ।
ஸத்ராஶாய நமஸ்துப்⁴யம் ப⁴க்தத்ராய ப்ரியாத்மநே ॥ 127॥
ப்ரகாஶகாய ஸததம் லோகாநாம் ஹிதகாரிணே ।
ப்ரஸீத³ ப்ரணதாயாத்³ய மஹ்யம் ப⁴க்திக்ரு’தே ஸ்வயம் ॥ 128॥
இதிஶ்ரீஸ்கந்த³புராணேவைஷ்ணவக²ண்டே³அயோத்⁴யாமாஹாத்ம்யேஸப்தமாத்⁴யாயாந்தர்க³தம்

(கோ⁴ஷ)ராஜ்ஞா க்ரு’தா ஸூர்யஸ்துதி:ஸமாப்தா ।
ஸ்கந்த³புராண । வைஷ்ணவக²ண்ட³ । அயோத்⁴யாக²ண்ட³ । அத்⁴யாய 7/122-128॥

